
  JAVNI POZIV
za dodjelu podrške programima i projektima institucija nauke i kulture od značaja za BiH u 2019. godini
Sredstva za finansiranje programa i projekata dodjeljivat će se u skladu sa Odlukom o usvajanju Programa utroška sredstava s kriterijima raspodjele sredstava transfera za institucije nauke i kulture od značaja za BiH utvrđenog Budžetom Federacije Bosne i Hercegovine za 2019. godinu Federalnog ministarstvu obrazovanja i nauke («Službene novine Federacije BiH», broj 27/19).
U Budžetu Federacije Bosne i Hercegovine za 2019. godinu osigurana su sredstva za ove namjene u okviru 

TRANSFERA ZA INSTITUCIJE NAUKE I KULTURE OD ZNAČAJA ZA BiH.

I Odabir programa i projekata vršit će se za slijedeću namjenu:

1. Podrška programima i projektima institucija nauke i kulture od značaja za BiH, kojima se obezbjeđuje kontinuitet rada i održavanje djelatnosti na dostignutom nivou.

II Pravo podnošenja prijava   
Pravo podnošenja prijava na ovaj javni poziv imaju institucije od značaja za Bosnu i Hercegovinu, čijim programima i projektima se osigurava kontinuitet rada i održavanje djelatnosti na dostignutom nivou.
Ovaj javni poziv se ne odnosi na javne visokoškolske (Univerzitet u Sarajevu, Univerzitet u Tuzli, Univerzitet u Zenici, Univerzitet u Bihaću, Univerzitet„Džemal Bijedić“ u Mostaru, Sveučilište u Mostaru, Franjevačka teologija Sarajevo, Islamski pedagoški fakultet u Zenici, Islamski pedagoški fakultet u Bihaću) i naučne ustanove (Klinički centar Univerziteta u Sarajevu, Sveučilišna klinička bolnica Mostar, Univerzitetski klinički centar Tuzla) u Federaciji BiH, s kojima je Federalno ministarstvo obrazovanja i nauke prethodno sklopilo ugovore o (su)finansiranju programa i projekata u 2019. godini, niti na njihove organizacijske jedinice. Na ovaj javni poziv također ne mogu aplicirati  javne naučne ustanove i naučna društva, koji su obuhvaćeni drugim javnim pozivima Ministarstva, kao ni na druge obrazovne ustanove (osnovne, srednje i visoke škole, odnosno univerziteti).
III Kriteriji za raspodjelu sredstava tekućeg transfera

1. naučni i društveni značaj institucije vezan za cijeli prostor Bosne i Hercegovine;

2. kontinuitet rada, tradicijska osnova i naučna referentnost institucije;

3. postignuti rezultati institucije na državnom i međunarodnom nivou u prethodnom  periodu;

4. mogućnost uspostavljanja trajnih veza i saradnje sa domaćim i stranim naučnim ustanovama i naučnim radnicima;

5. plan programskih aktivnosti institucije u narednom periodu, koje će imati dugoročni učinak na oblast nauke od značaja za Bosnu i Hercegovinu, odnosno očekivani doprinos razvoju i širenju naučne misli i naučnih istraživanja.
IV Obavezna dokumentacija

1. Popunjena, potpisana i ovjerena prijava na aplikacijskom obrascu;
2. Uvjerenje o poreznoj registraciji (ID broj);

3. Rješenje o registraciji podnositelja zahtjeva;

4. Ugovor s bankom o otvaranju transakcijskog računa ili potvrda banke kod koje je otvoren račun;

5. Detaljno razrađen projekat ili program za koji se traži (su)finansiranje;

6. Detaljan finansijski plan projekta, s izvorima prihoda i očekivanim rashodima po stavkama, te dokazima o visini troškova;
7. Dokazi ili informacije o ispunjenju kriterija iz tačke III Javnog poziva.
Aplikacijski obrazac i dokumentacija se obavezno dostavljaju u dva primjerka, od kojih jedan mora biti u originalu ili ovjerenoj kopiji.

V Dostavljanje dokumentacije
Svi zainteresirani aplikanti koji ispunjavaju kriterije svoje programe/projekte zajedno sa propisanim aplikacijskim obrascem i ostalom obaveznom dokumentacijom, trebaju dostaviti na adresu:

Federalno ministarstvo obrazovanja i nauke

dr. Ante Starčevića bb (Hotel „Ero“)

88 000  Mostar

Na koverti je potrebno naznačiti: „Za Javni poziv-Transfer za institucije nauke i kulture od značaja za BiH-Ne otvaraj“.

Javni poziv ostaje otvoren do 21.06. 2019. godine.

Informacije aplikantima:
· Prijave koje nisu dostavljene na propisanom aplikacijskom obrascu, netačne i nepotpune prijave i prijave koje nisu dostavljene u propisanom roku, neće biti razmatrane.
· Prijave korisnika koji nisu opravdali namjenski utrošak sredstava dodjeljenih od Federalnog ministarstva obrazovanja i nauke u prethodnom periodu, neće biti razmatrane.

